
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 11-Ի N 1266-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

	1.  Առողջապահության նախարարություն 
	01.04.2025թ.

	
	N  ԱԱ/04/10569-2025

	Հայտնում եմ, որ «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է.


	2.  Էկոնոմիկայի նախարարություն
	07.04.2025թ.

	
	N  01/6688-2025

	Ի պատասխան 2025 թվականի մարտի 24-ի N /51.62/9369-2025 գրության՝ առաջարկվում է «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի հավելվածի 2-րդ մասի 27-րդ կետը շարադրել հետևյալ խմբագրությամբ՝ «Գյուղատնտեսական կենդանիների շուկայում «Հայաստանի Հանրապետությունում գյուղատնտեսական կենդանիների համարակալման և հաշվառման ծրագրում» չներառված կենդանատեսակները պետք է ունենան տարբերանշաններ»։ 
	Մասամբ է ընդունվել.
Կատարվել է համապատասխան փոփոխությունը:

	3.  Սննդամթերքի անվտանգության տեսչական մարմին 
	31.03.2025թ.

	
	N /03.2/4576-2025 

	Սննդամթերքի անվտանգության տեսչական մարմինն առաջարկում է «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) թիվ 22 հավելվածում ներառել նաև հետևյալ հարցը՝ արդյո՞ք գյուղատնտեսական կենդանիների շուկայում վաճառատեղ ամրագրած անհատ ձեռնարկատեր չհանդիսացող ֆիզիկական անձանց մոտ առկա է անձը հաստատող փաստաթուղթ («Առևտրի և ծառայությունների մասին» օրենքի 7-րդ հոդվածի 3-րդ մաս):
Ինչպես նաև Նախագծում ներկայացված N22 ստուգաթերթով նախատեսված կշիռների հանրագումարն առաջարկվում է համապատասխանեցնել ՀՀ կառավարության N 1687-Ն որոշման 6-րդ կետի պահանջին, քանի որ ստուգման արդյունքում ստուգաթերթով արձանագրված խախտումների համար սահմանված միավորների հանրագումարը պետք է կազմի առավելագույնը 50 միավոր՝ մասնավորապես 3-րդ կետի 6 միավորը փոխարինել 5-ով և 21-րդ կետի 4 միավորը փոխարինել 2-ով:
	
1. Չի ընդունվել.
Առաջարկվող հարցի բովանդակությունը չի համապատասխանում «Առևտրի և ծառայությունների մասին» օրենքի 7-րդ հոդվածի 3-րդ մասին։ 













2. Ընդունվել է.
Կատարվել է համապատասխան փոփոխությունը:


	4.  Ֆինանսների նախարարություն

	17․04․2025թ.

	
	N  01/11-1/8280-2025

	    ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է.




	5. Արդարադատության նախարարություն

	21․05․2025թ.

	
	N  035/31785-2025

	Ի պատասխան Ձեր՝ 2025 թվականի ապրիլի 25-ի թիվ /51.62/13092-2025 գրության՝ կից ներկայացվում է «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

 «Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Հարկ է նկատել, որ Նախագծին կից ներկայացված Հավելվածի (այսուհետ՝ Հավելված) գլուխների հերթական համարակալումը խախտված է, մասնավորապես՝ համարակալումը սկսվում է թիվ 2-ով, ուստի անհրաժեշտ է շտկել Հավելվածի գլուխների հերթական համարակալումը, միաժամանակ Հավելվածի 4-րդ գլխի 1-ին կետի «1-ին կետով» նախատեսված դրույթը անհրաժեշտ է նախատեսել ենթակետի տեսքով, հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները:
2. Հավելվածի 19-րդ կետում գյուղատնտեսական կենդանիների շուկայի տարածքում տեսահսկման համակարգի առկայության ստուգումը նախատեսվում է փաստաթղթային եղանակով։
Սակայն, կատարված ստուգման առավել հիմնավորված լինելու համար առաջարկում ենք նախատեսել նաև ակնադիտական եղանակը՝ տեսահսկման համակարգի փաստացի առկայությունն ու գործունակությունը տեղում արձանագրելու համար։

	





















1. Ընդունվել է.
Կատարվել են համապատասխան փոփոխությունները:








2. Ընդունվել է.
Կատարվել է համապատասխան փոփոխությունը:


	6.  Իրավաբանական վարչություն

	30․05․2025թ.

	
	

	ՀՀ կառավարության 2024 թվականի նոյեմբերի 21-ի N 1829-Ն որոշման 11-րդ կետով սահմանված է, որ գյուղատնտեսական կենդանիների փոխադրման համար նախատեսված բեռնատար մեքենաները ևս պետք է համապատասխանեն որոշակի պահանջների: Սակայն, որոշակիացված չէ, թե ի՞նչ իրավակարգավորումների շրջանակներում են ստուգվելու վերը նշված կետով սահմանված պահանջների համապատասխանությունը:
	Չի ընդունվել.

[bookmark: _GoBack]Առաջարկությունը դուրս է շրջանառվող Նախագծի կարգավորման առարկայից, մասնավորապես Նախագծով առաջարկվում է հաստատել գյուղատնտեսական կենդանիների շուկաներին ներկայացվող պահանջների կատարման նկատմամբ վերահսկողություն իրականացնելու համար անհրաժեշտ ստուգաթերթ, իսկ Իրավաբանական վարչության կողմից ներկայացված առաջարկությունը վերաբերվում է գյուղատնտեսական կենդանիների փոխադրման համար նախատեսված բեռնատար մեքենաներին, ինչը դուրս է տվյալ ստուգաթերթով վերահսկողության ենթակա ոլորտից։
Միաժամանակ հայտնում եմ, որ  ՀՀ կառավարության 2024 թվականի նոյեմբերի 21-ի N 1829-Ն որոշման մեջ փոփոխություններ և լրացումներ կարող է նախաձեռնել Էկոնոմիկայի նախարարությունը և  Իրավաբանական վարչության կողմից ներկայացված առաջարկության իրացումը դուրս է Գրասենյակին վերապահված լիազորությունների շրջանակից։




